
Berdiri Bersama dalam Keamanan dan Perpaduan

Persekutuan Kristian Malaysia mengucapkan Selamat Hari Raya Aidilfitri kepada semua
umat Islam di seluruh negara.

Sebagai rakyat Malaysia, kita amat bersyukur kerana dapat menyambut musim perayaan ini
dalam suasana aman dan harmoni. Anugerah keamanan ini adalah sesuatu yang tidak harus
kita ambil mudah. Menjadi tanggungjawab bersama kita untuk mempertahankan dan
memeliharanya melalui penerimaan yang lebih besar, interaksi yang bermakna, kefahaman
yang lebih mendalam, serta saling menghormati antara semua komuniti. Kita juga perlu
berdiri teguh bersama menentang suara-suara yang cuba memecah-belahkan kita dan
menyemai kebencian dalam kalangan sesama rakyat Malaysia. Kepelbagaian kita sentiasa
menjadi kekuatan kita, dan perpaduan mesti kekal sebagai komitmen bersama.

Pada Hari Raya ini, marilah kita menunjukkan pendirian kita terhadap perpaduan dalam
kepelbagaian dengan sama-sama meraikan bersama saudara-saudari Muslim kita sempena
hari yang mulia ini. Semoga musim kemaafan dan pembaharuan ini mengeratkan lagi
hubungan persahabatan dan semangat muhibah dalam kalangan semua rakyat Malaysia.

Selamat Hari Raya Aidilfitri.

Maaf Zahir dan Batin.

